
　　《近代史资料（总125号）》主要内容包括：抚东奏稿（五）、左宗棠批牍四件、晚清科举文书选

章节摘录

　　抚东奏稿（五）　　阎敬铭 著　　308．同治四年九月雨泽粮价折同治四年十月二十九日　　奏
为恭报九月分雨泽情形，并呈粮价清单，恭折仰祈圣鉴事：　　窃查九月分，据济南府属历城、章丘
、邹平、长清、齐河、临邑、长山、陵县、德州、德平、平原，泰安府属泰安、新泰、莱芜、肥城、
东平、东阿、平阴，武定府属青城、阳信、乐陵、利津、蒲台，兖州府属滋阳、曲阜、宁阳、邹县、
泗水、滕县、峄县、汶上、阳谷、寿张，沂州府属莒州、蒙阴、沂水，曹州府属菏泽、单县、成武、
曹县、定陶、朝城，东昌府属茌平、清平、莘县、冠县、馆陶、高唐、恩县，登州府属蓬莱、招远，
莱州府属掖县、潍县、高密、胶州、即墨，青州府属益都、临淄、诸城、寿光、安丘、乐安，临清直
隶州并所属夏津、武城，济宁直隶州等六十六州县，申报于月之初二五六七并十五六七八及二十四五
六七等日，各得雨一、二、三、四寸深透不等。
土脉颇形滋润，民情亦称安贴，堪以仰慰宸怀。
各属粮价大致与上月相同。
敬缮清单，祗呈御览。
　　九月分粮价清单　　谨将同治四年九月分山东省各属米、谷、麦、豆价值，敬缮清单，恭呈御览
。
　　计开：　　济南府属：稻米每仓石价银三两二钱七分至四两五钱六分，较上月贱二分。
粟米每仓石价银一两二钱五分至二两七钱六分，较上月贵六分。
粟谷每仓石价银八钱至一两六钱六分，较上月贵一钱六分。
高粱每仓石价银九钱三分至一两七钱七分，较上月贵一分。
小麦每仓石价银一两五钱至二两五钱二分，较上月贵一分。
黄豆每仓石价银一两三钱五分至二两四钱，较上月贱二分。
黑豆每仓石价银一两三钱二分至二两四钱，较上月贱七分。
　　泰安府属：稻米每仓石价银三两三钱八分至五两二钱三分，较上月贱一钱一分。
粟米每仓石价银一两四钱七分至二两三钱，与上月同。
粟谷每仓石价银八钱至一两二钱七分，较上月贱八分。
高粱每仓石价银一两四分至一两四钱五分，较上月贵一分。
小麦每仓石价银四钱八分至二两一钱，较上月贱三分。
黄豆每仓石价银一两五钱至一两八钱二分，较上月贱一钱六分。
黑豆每仓石价银一两四钱五分至一两八钱三分，较上月贱一钱二分。
　　⋯⋯

